
Buod

Patuloy na nagsisilbing bukal ng talakaying pilosopikal ang akda
ni Platén na Politeia, lalo na sa larangan ng kaisipang politikal.
Ang madalang na mapagtuonin ng pansin ay ang pangyayari na
naglahd mula sa diyalogé ang katauhan ni Thrasymakh6s matapos
siyang “patahimikin” ng mga pangungusap ni Sokrates sa unang
aklét ng naturingang diyalogé na ito. Layunin ng sanaysdy na ité
na maipakiting posible pa ring maisalbé ang teyoriyang politikdl ni
Platon, na naghahangad ng kallipolis, laban sa maibibintang dito na
ipokrasiya dulot ng pag-e-etsa-puwera kay Thrasymakhés mula sa
proseso ng diyalogd na siya mismong diwa ng ideyal na pamayanén.
Magagawa ito gamit ang tulong na maiaambag ng konsepto ni
Derrida ukol sa aporia na nagpapakitd ng halagd ng mga puwéng o
mistulang kawalén sa isdng teksto upang mailantdd ang nakalalalim
pang katuturan nito. Sa ganang ito, maaaring unawain ang paglahé ni
Thrasymakhés bilang paalala ni Platén sa kanyang sarili at sa lahat ng
mambabasa na kailangang maging alisto ng sinumang makikisangkét
sa diyalogé ng lipunan na huwag kailanman kalilimutan ang mga

Thrasymakhs sa ating mga kapwa.

Mga Susing Salita: Platén, Thrasymakhds, diyalogd, etsa-puwera
Pambungad
Nagsasang—ayon ang maraming palaisip na itinanim ni Platén ang

unang binhi ng pagteteoriyang politikl sa pamamagitan ng kanying
akding Politeia’ (kadalasang isinasalin sa Inggles—nang hindi-akma*—

! Tingnan, halimbawa, ang Leo Strauss at Joseph Cropsey, “Introduction,” sa
History of Political Philosaphy, 3d ed, patn. Leo Strauss at Joseph Cropsey (Chicago: U.
of Chicago P., 1987), 4-6; at Christopher Rowe, “The Place of the Republic in Plato’s
Political Thought,” sa 7he Cambridge Companion to Platos Republic, patn. G.R.E. Ferrari
(Cambridge: Cambridge U.P,, 2007), 27-54.

2Tingnan ang pun4 ni Desmond Lee sa “Translator’s Introduction,” sa Plato, The
Republic, 2d edition, revised, salin ni Desmond Lee (London: Penguin Books, 1987), xxx.

bilang Republic). Hindi maiiwasang balik-balikdn ng iséng seryosong
nagmumuni ukol sa nararapat na uri ng pamayanan o lipunan ang saligang
sulatin na ito. Dito natin mababasa ang pagtatakd ni Platén, binigyang-
buhay sa pamamagitan ng tauhan ng kanying maestrong si Sokrates, ukol sa
matatawag na “makatarungang lipunan” (ka//ipolis), at higit na pangunahin
pa, ukol sa mismong kahulugan ng “katarungan” (dikaiosune). Ang mga
nabanggit na ito ang nilalaman ng akdang Politeia, ngunit mahalaga ring
pag-ukulan ng pansin ang mismong pamamaraan ng paglalahad na ito
ni Platén. Walang ibang tinutukoy rito kundi ang “diyalogé.” Maaaring
unawain ang kabuoang ipinahihiwatig ng Polizeia ukol sa “makatarungang
lipunan” hindi lamang sa antas ng nilalamang idesz ng pag-uusapan
nina Sokrates at ng kanying mga kaibigan, kundi gayundin sa mismong
pamamaraan ng diyalogé na siyang ginamit ni Platén sa kanying
pagsusulat. Sa maikling salita, salik ang diyalogé sa paglikha at pananatili
ng makatarungang lipunan.

Gayumpaman, bakit biglang naglaho ang tauhan ni Thrasymakhds
sa usapang naganap sa Politeia? Mapapansin na matapos ang unang bahagi
o aklat ng Poljteia, nilamon na ng katahimikan® ang sa simula’y maingay at
mapangahés na lalaking nagpupumilit na itaguyod na nasa panig ng mga
nasa-podér ang tinatawag na “katarungan.” Ano angsinasabi ngpaglalahong
ito ng ising mahalagang tauhan na may mahalaging sinasabi (bagaman nasa
kabildng-bakod ng nais iparating ni Platén) mula sa naturingang diyalogé
ng Politeia? Tto kaya ang tinutukoy ni Jacques Derrida na aporia, o mga
puwéng sa metapisikal na patakarin ng ising palaisip? Isa kayang mabigat
na puné itong pagpapatahimik sa tauhan ni Thrasymakhds sa katinuan ng
mungkahing idea ng makatarungang lipunan? May lugir nga ba sa ising
lipunan ang mga ‘di-sumasang-ayon sa namamayaning diskurso, silang
matatawag na “makukulit” at “di-kanais-nais”? Susubukang tingnan ng
manunuldt kung may lugar nga ba sa diyalogé ni Platén ang pagtanggap
na ito sa ‘di-kauri, sa ‘di-kasang-ayon, sa ‘di-kanais-nais. Sa dulo, balak
itaguyod sa papél na ito na may pag-asa lamang ang ising politikal na
sistema kung may pagkilala ang mga alituntunin at mga pamamarain nito
sa mga matatawag na etsd-puwera.

Politeia: Nilalamadn at Pamamarain

Ipinapalagay ng manunulat na pamilyar na ang mga mambabasa sa
akdang Politeia ni Platén, kaya pinakapayat na kalansdy na lamang nito ang

3May kaisa-isang, huling pagkakataon na magsasalit4 si Thrasymakhos sa
buong akda: sa 450a, kung saan, bilang dagdig sa panawagan ng barkada ni Sokrates
na ipaliwanag niy4 nang may kabuoan ang kanyéng iminumungkahing patakarin ng
pagpapalaki ng mga anak, nagbigay ng pagsang-ayon si Thrasymakhds:

‘Sakatotohanan, Sokrates, ani Thrasymakhés, ‘maaari mong sabihing nagkakaisa kami.

ilalarawan dito. Ayon ngakay Desmond Lee, angapat na sumusunéd na tema
ang masasabing pangkalahétang paksa nito: Etikd, Edukasyén, Pilosopiya
at Relihiyén, at Lipunan at Politik4.* Sa akdang ito, magkukuwentuhan
sina Sokrates at kanying mga kaibigan ukol sa tanéng na “Ano bé ang
katarungan?” at mula rito, kaniling madaraanan ang ising buong daigdig
ng pagpapalagdy ni Platén ukol sa nawawastong pagkakabalangkés ng
masasabing matinéng lipunan, kung papaano ito bubuoin at patatakbuhin.
Kasama na nga rito kung gayén ang papél ng edukasyén upang hubugin
ang mga magpapalakad sa lipunang ito, lalo na ang tany4g na “pinunong-
pilosopd” (473d). Lakip sa akddng ito ang pagpapalagdy ni Platén na ang
larangan ng eidos ang nararapat na pagtuondn ng pansin ng ising nararapat
maging pinund ng pamayandn.

Kakaiba si Platén sa kasaysayan ng pamimilosopiya sapagkit
walang ibang makapapantdy sa husay niyé sa paggamit ng genre ng diyalogé
upang maisiwalat ang kanying mga nais sabihin.> May mga susubok na
gamitin din ang pamamaraéng it6, ngunit hindi magagaya ang timpl ng
kay Platén. Karamihan nauuwi lamang sa paggamit ng diyalogé bilang
tagapagparating ng mensahe (tulad ng kina Cicero at Bishop Berkeley),
ngunit si Platén lamang yata ang napanatiling tunay na buhdy ang
kuwentuhan.¢ Kaya nananatiling sariwa ang diwa ni Platén ay dahil hindi
niy4 ibinaté lamang ang kanying mga teoriya o binigyang-argumento ang
mga ito, bagkus nagpakita siya ng mga pagkakataén ng pagkukuwentuhan,
na kadalasa’y si Sokrates ang bumabangki, upang matalakay ang
mahahalagéng katanungan, makapégbigdy ng mungkahi, ngunit manatili
ring bukds ang talakayan.

Diyalogé: Pamamaradn at Nilalaman

Kay Platén kung gayén makikita ang pag-iising dibdib ng
nilalamén at ng pamamarain,” sapagkét makikitang hindi lang nais
magparating ni Platén ng kanyéng mga kaisipan, bagkds nais rin niyéng
pag-isipan kasama ng kanydng mga mambabasa ang mga paksain niya.
Ayon nga sa Platonikéng iskolar na si Stanley Rosen:

[klinikilala na ngayén ng mga mapagkakatiwalaang
iskolar ni Platén na hindi tayo makararating sa ising

kapani-paniwalang pagpapahalagé sa kanying katuruing

*Lee, “Translator’s Introduction,” xxxii-xlix.

>Tingnan ang T.H. Irwin, “Plato: The Intellectual Background;” sa 7he Cambridge
Companion to Plato, patn. Richard Kraut (Cambridge: Cambridge UP. 1992), 76.

¢Lee, “Translator’s Introduction,” liv-lv.

”Tingnan ang Stanley Rosen, “Introduction,” sa Plato’s Republic: A Study (New
Haven: Yale UP, 2005), 1-2, 9-10.

pilosopikal kung ating babalewalain ang kaugnayan ng

kanyédng masalimuot na argumento sa ising band4 at ng

dramatikéng any at mga elementong retorikal ng kanydng
teksto sa kabild.?

Huwig magkamaling akalaing walang sariling mga teoriyang nais
ding itulak itong si Platén—marami nga rito ay mababanaag sa Politeia’
Ngunit dahilin na nga siguro ng pananatiling sariwd ng Platénikong
kaisipin ang kabukasin nito sa patuloy na talakayén, dalawa’t kalahdting
milenya man ang nagdain. Kayi malinaw na mababanaag na hindi sapat
na basta lamang bigyang-pansin ang mismong sinasabi ni Platén sa Politeia
(bagam4n napakayamang kalipunan ito), kundi lagi ring isaisip ang anys
ng pagpapahaydg na pinili ni Platén: ang diyalogé (at hindi, halimbawa na,
ang diretsahang mapanuring sanaysdy)."” Hindi tapds na mga leksyon ang
binibitawan ni Plat6n dito, bagkus ay mga ‘di-pa-tap6s na mga pananaliksik
tungo sa mga saligang katanungan.

Ang Naglahong Thrasymakhés

Saunang pahind ng Politeia, isinalaysdy ni Sokrates ang pagtatagp
nila ng kanydng mga kabarkada sa may Piracos sa labas ng kabayanin ng
Athenainoongkatatapos lamang ngising prusisyon nabahagi ngkapistahan
ng diyosang Artemis Bendis. Nagkataon lamang na nakita sina Sokrates
at Glaukon ng kanilang mga barkadang sina Polemarkhos, Adeimantos, at
iba pa. Kay4 biruang nagpilitin ang magkakaibigan. Angsumusunéd ang
takbé ng tudyuan nila, sa pagkakasalaysdy ni Sokrates:

Nahawakan ng alipin ang damit ko mula sa likod at aniy4,
‘Ipinapasabi ni Polemarkhos na hintayin niyo raw siya’
Lumingén ako at itinanéng kung nasaan ang amo niya.
‘Sumusundd na po, aniyd, ‘Hintay lang po.” ‘Sige, sabi ni
Glaukon, at pagkaraka’y dumating na siya. Kasama niy4d
sina Adeimantos na kapatid ni Glaukon, Nikeratos na
andk ni Nikias, at iba pa, at mukhang galing siling lahat
sa prusisyon. ‘Sokrates, bukds ni Polemarkhos, ‘Tingin ko

papabalik ka na sa bayan’ ‘Tama ka, tugén ko. ‘Nakikita

8Rosen, 1-2. [Salin ng may-akda.]

°Tingnan ang Richard Kraut, “Introduction to the Study of Plato,” sa The
Cambridge Companion to Plato, patn. Richard Kraut (Cambridge: Cambridge U.P. 1992),
26.

! Tingnan ang George H. Sabine, A History of Political Theory, 3d ed. (New York:
Holt, Rinehart and Wiston, 1961), 38-39. Ngunit tingndn rin ang mga punto ni Kraut
ukol sa mga peligro ng panghuhula sa mga dahilin ni Platén sa paggamit ng diyalogd, sa
kanying “Introduction,” 28-29.

mo bé kung gaano kami karami?’ tanong niyé. ‘Nakikita ko,
‘Kung gayén, kung hindi mo kami mahihigitin, kailangan
mong manatili rito. ‘Ah, pero may isa pang alternatibo,
sabi ko. ‘Maaari namin kayong hikayatin na nararapat
niyo kaming pakawaldn. ‘Hindi mo mahihikayat ang mga
taong hindi namén makikinig, tugén niyd. “Talagd namdng
hindi, tugén ni Glaukon. ‘Ipalagiy mo nang hindi kami
makikinig. (Politeia 327b-328a)"!

Malinaw na birudn ito. Ngunit hindi kay4 pahiwatig na rin ito ng
mangyayari sa susunod pang mga bahagi ng unang aklét ng Politeia, kung
saan masasabing napagtulungan ng nakararami—ng barkada ni Sokrates—
ang nag-iisdng si Thrasymakhds upang siya’y tuluyang matahimik? Pansinin
din na pinili pa ni Platén ang pangalan ng tauhan na kany4ng pinagsadlakin
ng ganiténg “panakot” na proklamasyén—“Polemarkhos,” ibig sabihi’y
“pinuno sa labandn” Mapagtués ang diwd ng ganiténg patakarin ng
pakikipag-usap, mukhang waléng tiyagh sa hindi agarang sumasang-ayon.

Dalaw4 angsalik na lumilitaw rito na magdudulot ngkamatayan ng
diyalogé: (1) ang pagturing sa bilang o sa dami bilang siyang tagapagrakda
ng mga hangganan at katutunguhan ng isang pag-uusapan, at (2) ang
piniling pagtanggi na makinig sa maimumungkahi ng dapat-sana’y-kausap.
Mahihimalay ng maingat na mambabasa na magiging biktim4 ng dalawang
salik na ito ang tauhang si Thrasymakhés.

Matatandaing naroroon na si Thrasymakhds, kasama ng iba
pang mga kakilala, sa bahay ni Kephalos na ama ni Polemarkhos na siyang
pinuntahin ng magkakabarkada. Nang magsimula siling magkuwentuhan
ukolsakanilingmgakuru-kuro sakahulugén ngkatarungan, makailangbeses
nagpumilit na makasabit itong si Thrasymakhds sa usapan. Nang sa wakas
siyay napagbigyan, binungaran niy4 agéd sina Sokrates at Polemarkhos
ng “Anong kabalbalan ito, Sokrates?” (336b) sabdy insulto sa mga nasabi
ng dalawi, pati sa paran ng kanildng pag-uusap. Halating matagdl nang
napapanoé4d ni Thrasymakhds ang estilo ng pakikipag-usap ni Sokrates.
Ang elenchus ni Sokrates, ang estilo ng kanyéng pakikipag-diyalogé kung
saan sinusuri at ipinapakitang kulang ang pag-unawa ng kausap, ang siyang
tinutukoy rito. Sa dulo ng pakikipag-usap ni Sokrates ukol sa mga paksang
matatawag na pilosopikal, hahanténg at hahanténg ang mga nagdidiyalogé
sa tinatawag na aporia, kung saan kalituhan at kawalang-katiyakan ang
natitird. Hindi ito termindl; ito ang simul4 ng tunay na dunong, ayon kay
Sokrates, sapagkat ngay6n pa lamang talaging mag-iisip ang tao, ngayéng
malay na siy4 sa mga maling pag-aakala at paunang-hatol.

!1Salin ng may-akda.

Kalokohan angtingin ni Thrasymakhdssaganiténgpagtatalakayan,
sapagkdt nais niy4 na ibinubungad ng mga nag-uusap ang kaniling mga
talaging iniisip, at hindi naghahandp lang ng kahinaan sa sinasabi ng iba.
(Natural na makakabanggi ng ganiténg paninindigan ang palagiang pag-
amin ni Sokrates na “Wala akong alam.”) Maimamaniobra ni Sokrates na
gawing si Thrasymakhds ang siyang maglahdd ng kanyéng inaakala ukol sa
tanéng ng katarungan. Ipagpipilitan ni Thrasymakhds na ang katarungan
ay nasa panig ng may-hawak ng kapangyarihan, ng mga nasa-podér:

‘Sa tingin ko, ang katarungan (dikaiosune) ay walang
ib4 kundi anumdn ang kapaki-pakinabang sa higit na
makapangyarihdn.’ (338¢)"

Sa katunayan, masalimuot na argumento ang ibinaté ni
Thrasymakhés sa usapan. Sa kanydng pangalawang pagsubok na ilahad ang
kanyéng kaisipan (sa 343b-344c), lumilitaw na may dalawing saysay ang
kataging “makatarungan” (dikaios): (1) angkinikilala ng nakararami bilang
“makatarungan,” na katumbds ng anuméng sinasabi o ginagawi ng may
kapangyarihan o ng “malalaking tao,” at (2) ang “talaging makatarungan,’
ibig sabihin ang ginagawa ng mga mababait at mapagbigdy at hindi
gumagawa ng kabuktutdn (hindi adikia). Para kay Thrasymakhds, malinaw
mula sa pang-araw-araw na karanasin na ang sinasabi ng mga taong “hindi
makatarungan” (adikos, adikia) ang siya talaging nakikinabang, at kung
gayon ay siya namén talaging gustong gawin ng tao, sa kaibuturan ng
kanyang sariling kalooban. Sa larangan daw ng pribadong gawain, sa mga
pagnenegosyo halimbawa na, ang taong sasabihing “tuso” dahil kinukupitan
ang katambél sa negosyo ang siyang magkakamél ng kuwalta sa huli, gayéng
waldng matitird sa at mababaén pa sa utang ang nanatiling tapit. Sa
larangan naman ng pampublikéng buhay, ang taong hindi ipinagtatapdt ang
tunay na kinikita ay hindi makakaltasén ng malaking buwis, samantalang
ang taong tapat ay nakukunan ng malaking halagé. Sa dulo mas maligaya
ang mapagkubli. Sa larangan namén ng panunungkulan sa pamayandn,
ang taong marunong “mag-alagd” ng mga kamag-anak at kaibigan gamit
ang pondo ng bayan ang siyang itataguyod ng taumbayan, samantaling
ang tapdt at hindi nagwawaldds ng perang-bayan ang hindi kikilalanin
kahit ng kanying pinakamalalapit na kaibigan. At sa pinakamalaking
larangan, sa nibél ng pamumuno sa buong lipunan (polis), ang turannos
na napasasakamay ang lahdt ng kapangyarihan at lahdt ng ari-arian sa
buong pamayanén ay pinupuri at kinaiinggitin ng lahdt, samantaling ang
mga pipitsuging indibidwal na kumupit ng katiting o nag-akalang may
kapangyarihang panghawakan ang karapatan ng iba ay tatawaging krimindl

12Salin ng may-akda.

at dudustahin. Ang pangangamkam (pleonexia), kung gayén, ang siyang
kapita-pitagan.®

Makikita rito ang lalim ng hiwa ng sikolohikal na pagsusuri ni
Platén (gay6ng ang katauhan ni Thrasymakhds ang pinaglagakan niy4 ng
mga katagang ito), sabdy ng kasalimuotan ng kanying teoriyang etikal.
Masalimuot at may bigdt ang argumento ni Thrasymakhés'* (na, linawin
natin, ibd pa sa pagsasabing tamd ang kanying argumento!), sapagkat
nakikita niy4naangkaraniwangtao ay may mga pagnanasang makapagbigéy-
kaluguran sa sarili sabdy nagkukunwari sa mga sasabihin kapag may kahardp
na ibd. Mabigdt ang binting ni Thrasymakhds na sa kaibuturan ngkalooban
ng bawat isdng tao, ang ninanais talagd niy4 na makamtin ay makasariling
kaganapan; lahdt ng iba ay pagbabalét-kayé lamang. Ang karaniwang
ibabaté ng mga mambabasa bilang tugén ni Platén sa mga binting na ito
ay ang tradisyundl na linyang Platéniko: kung tunay lang na nalalaman ng
tao ang makabubuti sa kanya (o ang makatarungan, dikaios), gagawin niya
ito. Korolaryo niyan: kung gumagaw4 ng masama (o hindi-makatarungan,
adikos) ang tao, iyan ay dahil hindi niya alam kung ané ang mabuti, o sa
maikling salita, tangé siya. Ang taong nag-aakalang nakikinabangsiya kapag
siya’y mapag-imbért ay nagkakamali dahil hindi pa niy4 natututunan na ang
tunay na pakinabang ay nasa pagtataguyod ng psuche ng tao (karaniwang
isinasaling “kaluluwa,” pero kailangang mag-ingat dito na hindi mauwi sa
Kristiyanong konseptong lingid pa sa kaalaman ni Platén), na magagawa
lamang kung mailalapit ng diwa ng tao ang kanyéng sarili sa kabutihan sa
pamamagitan ng higit pang pagkakaunawa rito. Nananatili pa ring mabigét
angargumento ni Thrasymakhds sapagkét sinasalamin niy4 ang nailalantad
ng pang-araw-araw na karanasin laban sa ising teoretikdl na proseso ng
pangangatwiran: makikita sa tunay na buhay na may mga taong bagamin
aldm nila kung ano ang mabuti, hindi pa rin nila ito isasagawi bagkus
mananatili sa mapangalunying pag-uugali.’ Ayon nga kay C.D.C. Reeve:

Ang Thrasymakheyanismo—at ang hamon na binubud
ni Glaukon batay rito—ay ipinagpapalagdy ang ising
bersy6n ng egowistikéng eudaimonismo na...nakatutok sa

Tingnan ang G.J. Boter, “Thrasymachus and TIAEONEEIA,” Mnemosyne, Fourth
Series, 39, no. 3 (1986): 261-281.

Tingnan, halimbawa, si T.D.J. Chappell, “The Virtues of Thrasymachus,’
Phronesis 38, no. 1 (1993): 13, kung sadn mapaglard niyéng binigyin ng dobleng
kahulugén ang genitive na it6: sa tingin niy4, parechong mahalaga si Thrasymakhds, at na
may mga halagi (o mga birtud, kagalingan) na itinuturo itong si Thrasymakhds: /akds
(loxs), kawaling-pagpipigil (E\evbepin), pagka-mapandomind (Seamoteia), at wisyo
(e0Poveiar).

'Si San Agustin pa ang sasal6 sa obserbasyong ito, at dito makikita ang ambdg ng
Kristiyanismo sa kaisipAng moral: na may lamat o baluktét sa mismong kalooban (wi//) ng
tao.

karakter o pagkatao. Inaaldm nito, hindi lang kung bakit ba
nararapat na maging makatarungan ang tao, kundi pati na
rin bakit, kung gusto ko ng kaligayahan para sa aking sarili,
kailangan kong makamit ang ising makatarungang karakrer
o pagkatao. Hindi gaanong kasindiin nité, bagamin
mapaggiit pa rin, binubuksin nito ang kaugnéy na tanéng
ukol sa hangganan o lugér ng pag-uudyok sa katarungan
(moralidad), at mungkahi nito...na tanging ang mahihina
ang may ganitong udy6k. Upang maunawaan kung gaano
kalalim ang dobleng-hamon na ito, magandédng magsimuli
sa ikalawdng tan6ng.'¢

Ginagamit kayd ni Platén ang tauhan ni Thrasymakhos
upang bigyang-tinig ang argumentong siya mismo hindi pa kayang
labanan? Mabuting pag-isipan ito sapagkdt maaaring nagpapakita ito
na nakahihigit ang kahenyuhan ni Platén sapagkit nakita na niyi ang
mga kontra-argumento sa posisyon niyé, pinabulaanan niyi diumané ito
(gamit si Sokrates), ngunit iniwan pa rin niydng nakasabit ang usapan sa
pamamagitan nga ng basta paglaho ni Thrasymakhds sa balitaktakan.

Interesante talagd ang tauhan ni Thrasymakhds sapagkat siya ang
maingay at makulit na nagpupumilit na makibahagi sa usapan nina Sokrates
na sa dulo namdn ay pinatahimik din. Papaano ito naisagawa? Kahit ang
mga kabarkad4 ni Sokrates ay namanghd rito. Ani Glaukon:

Dabhil tila bagd nagayuma mo si Thrasymakhos tungo sa
isang napaagéng pagsuko, tulad ng manghahalina ng ahas;
ngunit ako, hindi pa kumbinsido sa naging usapan ukol sa
katarungan at kabukeutén. (358b)"

Sa unang aklat ng Politeia tinugundn ni Sokrates ang argumento
ni Thrasymakhds (at wala munang lugir para talakayin pa iyan dito’®),
at pinaniwald ang mga mambabasa na, sa darating pang mga bahagi ng
diyalogd, sa pamamagitan ng ising virtuoso na serye ng pangangatwiran,
maitatadb ni Sokrates ang mga pinagsasabi ni Thrasymakhés. Ngayon,
ito ang kapansin-pansin: tuluyang natahimik at wala nang banggit ang
diyalog6 ukol kay Thrasymakhés mula Politeia 347a-palaon, hanggang sa

16C.D.C. Reeve, “Glaucon’s Challenge and Thrasymacheanism,” sa Oxford Studies in
Ancient Philosophy vol. xxiv, patn. David Sedley (Oxford: Oxford U.P, 2008), 100. [Salin
ng may-akda.]

17 Salin ng may-akda.

¥ Ngunit pansinin na “wal4 namang tumanggép na sapit na ang mga it6,” ayon
na nga kay Rachel Barney, sa kany4ng “Socrates’ Refutation of Thrasymachus,” sa The
Blackwell Guide to Plato’s Republic, patn. Gerasimos Santas (Malden, MA: Blackwell
Publishing, 2006), 44.

dulo na ng akda, maliban sa nabanggit nang kaisa-ising linya niy4 sa 450a.
Ano nga kaya ang maibibigay nating pakahulugan sa katahimikang ito?

Ang Aporia ni Derrida: Ang Etsa-Puwera sa Diyalogé ng Lipunan

Sa mga sulatin ng Pranses na palaisip na si Jacques Derrida,
binabanggit niy4 ang konsepto ng aporia at binibigy4n niy4 ito ng kanyang
sariling pagpapakahulugdn.”” Iba ang tinutukoy ni Derrida sa saliting
aporia kumpari sa tradisyundl nitong kahulugan kay Platén na pagkalité sa
dulo ng elenchus. Kay Derrida, tinutukoy ng katagéng ito ang mga puwing,
ang mga pagitan sa ising patakardng metapisik4l. Ito ang naroroon ngunit
hindi nabibigyang-pansin, hindi nababanggit, nananatiling tahimik.
Maaaring sabihing para kay Derrida, higit na mahalagd ang naroroéng
nananatiling tahimik kaysa sa lant4d na sinasabi. Inaalingawngéw ni Leo
Strauss ang halagé ng ganitdng klaseng “pagbabasi sa pagitan ng mga linya,”
lalo na sa mga akdang nasulat bilang tugén sa pang-aapi.2°

Derrideanong aporia nga kayi itong paglalaho ni Thrasymakhés?
Ano kaya ang sinasabi nit6 ukol sa kabuoang metapisikél na sistema ni
Platén, lalo na sa kanyéng etikdl-politikil na balangkds na inilalah4d
sa Politeia? Kung ang akdéng ito ay ang pag-aasawa ng nilalam4n at
pamamaradn, sa ganang ang nararapat na uri ng polis ay siyang nakakawing
sa idea ng mabuti sabay tumatakbo sa bisa ng diyalogé, ano ang sasysay
ng pagpapatahimik kay Thrasymakhés sa diyalohikal na naturang ito ng
nilalayong pamayandn? May lugér nga ba ang mga Thrasymakhés sa ating
inaasim na lipunan? Kung ang mga tulad ni Thrasymakhés na maiingay
at makukulit ay waldng lugér sa akdéng Politeia, may maaasahan pa kayéng
lugdr para sa ganitong uri ng mga indibidwal sa ating sinusubukang buoing
mga pamayandn?

Sino na nga ba ang masasabing katumbas ni Thrasymakhés sa ating
mga pamayandn ngay6n? Ang mga makukulit at maiingay. Mga kritiko na
hindi-sumasang-ayon sa nilalayon at pamamalakad ng ating mga sistema.
Mga hindi makapasok sa diskurso ng naghaharing-uri, ng “nakakarami;”

wika nga.
Diyalogé at Pagpapatahimik
Ang tanéng na lumilitdw kung gayén ay kung may lugar nga sa

ideyal na polis ni Plat6n ang mga hindi nakikiayon sa naghaharing diskurso.
Maaaring sabihing madaling makipagdiyalogé si Sokrates kina Glaukon at

" Tingan ang Jacques Derrida, Aporias, salin ni Thomas Dutoit (Stanford,
California: Stanford University Press, 1993), lalo na ang 12-24.

*Leo Strauss, Persecution and the Art of Writing (Chicago: U. of Chicago P,
1958/1980), 22-37.

Ang Politika ng Etsa-Puwera: Ang Paglaho ni Thrasymakhés sa Politeia

Adeimantos, ngunit sa kadahilanang kasundé niy4 ang mga ito. Bukds sila
sa kanyang sasabihin at handédng mamanghd sa kanying pangangatwiran.
Ngunit paano na kung ang kausap ay hindi kasundé, walang handing ibigdy
na pagsasang-ayon? Makikita natin ang pangyayaring ito mula sa kaliit-
liitang samahén tulad ngsa pamilya, tungo sa nakalalaki tulad ngsilid-aralan,
organisasyén, hangging sa pinakamalawak ang larangan: sa kabuodn ng
lipunan, sa ugnayang pandaigdigan. Mauunawaan dito na may mahalagéng
kuwestiyéng politikdl na lumilitaw dito: paano maisasagawd ang tunay na
diyalogé kung mayroong hindi handang makipag-usap, sumang-ayon, o
maki-ayon sa patakarén ng diyalogé. Hindi maaaring basta sabihing i-etsa-
puwera na lang ang ayaw makipaglaré, sapagkdt malaméng kaysa hindji sa
anumang pagsasama-sama ng mga tao, mayroon at mayro6ng lilitaw na
indibidwal na hindi kanais-nais para sa karamihdn. Kung palalayasin sila
bast4 o patatahimikin, may reductio ad absurdum na magaganap dito kung
saan walang ibang matitirang kausap ang tao kundi ang kanying sarili.

At parang ganité nga yatd ang nangyayari sa ating mga lipunan
ngayén. Angkaramihan ng ating mga sistema ay gumagana gamit ang mga
prinsipyong exclusionary (o mapag-etsa-puwera). Dahil ikaw ay mahirap,
o bakl3, o babae, o probinsiyano, o “patdy-gutom,” may mga sistemang
magbubukod at magbabalewala sa iyo, gaya ng ating mga batds, sistemang
pang-edukasyén, kahit ang kultura na sinasabing “populdr.” Ano ang pag-
asang makalikha ng tunay na ideyal na polis kung may mga taong nananatili
sa gilid lamang ng pagkilos ng lipunan?

Pag-asa sa Katarungan

Ngunit sa dulo, hindi pa rin natin masasabing tuluyan itong
pagbatikos sa ipinakita ni Platén sa Politeia, sapagkat sa tulong ng sinasabi
ni Derrida ukol sa aporia, masasabing may paalala si Platén sa sarili
niying pagteteoriya ukol sa elementong baka malimutan niy4, at talagd
ngang nalilimutan natin sa ating pang-araw-araw na pakikitungo. Kung
babalik4n nga ang sipi sa itaas mula sa Politeia ukol sa pagtutudyuan nina
Sokrates at Polemarkhos na baka namdn inuunahan na ni Platén ang
kanyéng sarili upang huwag ngang malimutan na diyalogd ang nais niying
palaganapin dito, at kung gay6n ay nararapat bigyang-pagkakataon ang
kausap na makapdgsalita, kanais-nais man siya o hindi. Nasasabi natin ang
ganit6 sapagkat litaw na litdw ang pagkadiskaril ng mensahe ng tudyuan
nina Polemarkhos at Sokrates at ng talagdng naganip sa katauhan ni
Thrasymakhés—ang mistulang babala ng pagpapatahimik ng nakararami
sa nag-iisa ay tunay ngang nangyari sa na-etsa-puwerang Thrasymakhos.
Para baga itong pabaon sa sarili, ising mnemonic device na sa simuling-
simul4 pa lamang, pinangungunahan na anglah4t ng kapégdaka’y sasabihin.
Nabibigy4n tuléy ng karagdagang yaman ang sinasabi ni Christopher Rowe
ukol sa paninindigan ni Platén sa larangan ng politika:

Sa larangan ng politik4, nananatiling Sokratiko si Platén,
bagamdn bilang ising Sokratikong may kaibahin na. Ibig
sabihin, kahit papaano, nananatili pa rin siyang nagpapakita
ng katapatdn sa kaisipan na nagsisimula ang lahdt, at talagi
ngang nagtatapos din, sa isang diyalektiko...?!

Sa ganitong panandw maaaring maunawaan na ang pagtutudyuan
nina Sokrates sa simula ng diyalogé ay paglilinaw ni Platén sa hangganan
ng posibilidad ng mismong pagdidiyalogé. Kung may ayaw makinig at
dinadaan sa dahds ang “usapan” (sa kasong ito, dahil sa nakalalaming na
bilang), wala talaging nagagandp na usapan. Sa unang tingin, aakalain lang
ng mambabasa na simpleng paglalahid lang ng parametro ng gawain ng
pagdidiyalogé ang ginawd ni Platén dito, ngunit hindi maaaring balewalain
ang paralelismo ng animong babalang ito at ng mismong nangyari kay
Thrasymakhés sa unang-unang akldt ng Politeia. Siya’y napagtulungan
ng nakararami (ng barkada ni Sokrates), kay4 nga sa simula, ni hindi siya
makasali sa usapan. Noong siya naméan ay nakasali—at hindi ito dahil
siya’y pinayagan ng barkada, bagkus ay dahil sa sarili niydng pagpupumilit
(kayi nga sumambulat siya sa una pa lang niying paglalahdd, sapagkét
pigil-na-pigil na siya at kumukulé na ang ninanais niying ibahagi)—
napahardp namdn siya sa ising grupong walang amér sa kanying ginagawa.
Makikinit4 na natin na sandy na rin ang barkada ni Sokrates na “pagtiisin”
ang pangungulit ni Thrasymakhds, at kumbags, pinagbibigyin lamang
nila ito (baka nga mabuo pa sa imahinasyén natin ang magkakabarkadang
nagtitinginan at nagsisikuhdn, senyales ng “Hay, naku! Heto na namdn si
Thrasymakhés...”).

Makikita rito na kahit pa sa piling ng maestrong si Sokrates, na
hindi namin lihim na talagdng hinangaan ni Platén at na siyang naghubog
sa huli, maaaring magkaroon ng pag-e-etsa-puwera, dahil maaari ngang
malimutan, kahit pa ng mga taong may busilak namang kalooban at may
superyor na dunong, ang kakaibi. Kay laking daling mabuhay kung lahét
ng makakasalamuhi ay kasund6. Kung lahdt ng nakakausap ay kasang-
ayon. Kung lahét ng katrabaho ay kagiliw-giliw na kasama. Ngunit alam
nating lahit na hindi ganyan ang buhay, at madalas kaysa hindi, ang taong
lumilitaw na kakaibé sa napagkasanayan ng ising grupo ang siyang na-e-
etsa-puwera dahil dito. May ising uri ngrelatibismo rito, siyempre, sapagkat
ang mga katangiang naghihiwalay sa ising indibidwal mula sa ibing kasapi
ng isdng gripo ay maaaring maisalo namén niy4 sa ibang pangkdt. Ngunit
sa pangalawang pangkat na iyén, ang nagtataglay naman ng mga katangian
ng naunang grupo ang siyang ma-e-etsa-puwera.

! Christopher Rowe, “The Place of the Republic in Plato’s Political Thought,” sa The
Cambridge Companion to Platos Republic, patn. G.R.E. Ferrari (New York: Cambridge
UP, 2007), 42.

Ang sagot ba riyan ay “Kani-kaniying hanap na lang ng grupo™?
Hindi ito mabisa sapagkat sa dulo, mistulang mga mo7ad ni Leibnitz ang
mga pangkat-pangkdt sa mundo: may kabuoan sa ganang sarili, ngunit
sadyang hiwaldy at walang anuméng pakikipagtalastasan sa alinmang ibang
unit. Hindi rin ganito ang takbo ng ating tunay na buhay. Kahit sa maliliit
na commune na iniisip ng mga anarkista, siguradong may mga kasaping
kakaiba ang pag-uugali kumpara sa karamihan. Kung sakali namang iniisip
natin na dapat may groupthink at siguraduhing iisa ang pag-iisip ng lahat
sa isdng grupo, alam na natin ang kalalabasin niy4n, batay na nga rin sa
mga naipakita ng samu’t saring nobela o pelikulang uzopian o dystopian
(1984 ni George Orwell, ¥ for Vendetta ni Alan Moore, atbp.). Kaya sa
gusto man natin o hindi, kailangan natingkilalanin na hindi mawawal4 ang
kakaibd sa anumdng pagpupulong ng mga tao. Ang tanong kung gayén ay
paano natin paghahandadn ang ganit6. Tanéng ito na magsisimuld sa nibél
ng pilosopiya ng tao o pagpapakatao, at likas na tutungo rin sa nibél ng
politikal na pagmumuni.

Isa nga sigurong maaaring gamiting kategorya ito para sa ating
kasalukuyang pag-iisip pampolitikal: ano ang ating kahandadn na gawaran
ng respeto kahit ang kakaibd, bagaman malinaw na sa kalooban natin,
wala tayong pagnanasang maging kaibigan niy4 o kasundo man lamang?
Malaking katanungan ito, sapagkat saan natin huhugutin ang pasensiya,
ang lakds, upang siguraduhing kahit ang hindi kanais-nais para sa ising
pangkat, ay may lugir pa rin sa diskurso ng pangkat na iyon, dahil nalamang
sa aksidente ng pagsasakasaysayan niy4, na siyé, sa kung anumang dahilén ay
naibat sa lugér at panahéng ito tul6y kailangan natin siyang makapiling?
Muli, higit na madaling maging mapagpasensiy4, kung kasundé ang lahic
ng kasapi ng pangkat. Kaya pa ring magtiyaga kung kundiman kasund
ang isang indibidwal, ay magalang pa rin siya at mapagpasensiya rin. Pero
paano na kung ang taong iyon ay talaging hindi-kanais-nais para sa ising
pangkdt? Wala siyang pagkalingang ibinibigdy sa ibing mga kasapi, waling
mapakinabang o konsuwelo sa kany4, talagdng tiis lang ang naiisip ng ib4
kapdg siyay naririyan. Tunay na hindi kanais-nais ang pagbibigay-puwdng
sa ganitong uri ng tao, ngunit talaging totoo ang sitwasyong ganito sa
ating pang-araw-araw na buhay. Malinaw na hamon para sa ating lahdt na
tumugon sa paradng pinakamakatao pa rin. Kayi marapat nga sigurong
huwag kalimutin ang imahe ni Thrasymakhés sa anumang pakikisalamuha
saibang tao: Angginagawa ko ba at ng aking mga ka-batik ay pagpapatabimik
sa isdng hindi kanais-nais para sa amin?

Kapég babasahin nga muli ang Po/iteia na laging nasa likéd ng isip
ang naglahong Thrasymakhés, baka makita nang may higit na linaw ang mga
nais imungkahi ni Platdn, sapagkat may pambalanseng elemento. Paratiang
paalala na “Paano namin diyan ang etsa-puwera?” Masasabi nga na kung
gayon hindi maiwawalay na elemento ng ising makatarungang lipunan ang
paninigurong may lugar sa diyalogé ng polis ang lahit ng may kapakanin
dito, kasama na ang mga hindi makasué6t sa nakahanding patakarin ng

lipunang ito. Anumang pagtatagpé ng mga magkakapwa-tao at pagsubok
na magtalastasin ay mananatiling nagbubuldg-bulagan lamang hangga't
may nae-etsa-puwera sa proseso ng pagsulong ng lipunan.

Kongklusyon at mga Mungkahi

Hindi pa nagagaw ang lubusang pag-aaral ng buong Politeia
gamit ang lente ng aporia ng paglaho ni Thrasymakhés. Marapat itong
gawin upang maipakita nga ang kauubrahan ng iminumungkahi ni Platén
para sa ideyal na lipunan (na siyang nilalaman ng akda) gayéng laging may
panawagan na panatiliing buhay ang diwa ng diyalogé. Baka sa ganitong
pamamaradn natin higit na makikita ang bisa ngideyal na po/is ni Platén, na
tinimplahn na ng diw ng diyalogéng hindi nang-e-etsa-puwera.

